
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

2027 жылдың бірінші  жарты жылдығына баспасөзге  жазылу жүріп жатыр!
Құрметті   газет   оқырмандары!
Аймақтық  «Тұран-Қазалы»    газетіне    2027    жылдың          бірінші    жарты     жылдығына   жазылу   жүріп     жатырғанын   ха-

барлаймыз. 
Аймақтық  газет              республикадағы     ең   арзан          басылым   екенін    атап айтамыз. Газетке     жазылу   бағасы жеке        

адамдар үшін     6 айға -1130 теңге,    мекемелер мен    кәсіпорындары    үшін   6    айға -2260    теңге. 
Жеке      тұрғындардың «Тұран-Қазалы» ЖШС-нің   бухгалтериясына      келіп    жазылуына      болады. 
Аймақта       болып жатқан      жаңалықтарды        білгіңіз   келсе, өңірдің    тыныс-тіршілігімен     танысқыңыз   келсе,  әр саладағы          

атқарылып   жатқан       жағымды       істерден  хабардар       болғыңыз         келсе          біздің    газетке     жазылыңыз.
Аймақтық «Тұран-Қазалы» газетінің  редакциясы

Баспасөз - 2027

КӘСІПКЕРЛІКТІ ДАМЫТУ ЖӘНЕ ИНВЕСТИЦИЯЛЫҚ ЖОБАЛАРДЫ 
ІСКЕ АСЫРУ МӘСЕЛЕЛЕРІНЕ АРНАЛДЫ

Аудан                                  әкімі 
А л м а с б е к 
Е с м а х а н о в т ы ң 
т ө р а ғ а л ы ғ ы м е н 
кәсіпкерлікті дамыту, 
инвестициялық жо-
баларды жүзеге асы-
ру және бизнестің 
құқықтарын қорғау 
м ә с е л е л е р і н е 
арналған  мәжіліс  өтті.

М ә ж і л і с к е 
Қызылорда об-
лысы кәсіпкерлер 
палатасының дирек-
торы          Ділмұхамед      
Абизов    бастаған   па-
лата      өкілдері,    салалық          
мекемелердің бас-
шылары, ауылдық 
округтердің жауапты 
мамандары, аудан 
кәсіпкерлері  қатысты.

Жиында аудан 
басшысы алдымен 
ауданның кәсіпкерлік 
с а л а с ы н д а ғ ы 
атқарылып жатқан 
жұмыстар мен алдағы 
міндеттерге кеңінен 
тоқталып өтті.

- Б ү г і н д е                  

Қазалы ауданын-
да 5 мыңға жуық 
кәсіпкер тіркелген. 
Кәсіпкерлік баста-
маларды қолдауға 
бағытталған «Агро-
бизнес»,   «Ауыл ама-
наты»,  «Іскер», «Өңдеу 
өнеркәсібін дамы-
ту» бағдарламалары 
а я с ы н д а 
жүйелі        жұмыстар              
ж ү р г і з і л у д е . 
Ағымдағы жылдың 
8 айында аталған 
б а ғ д а р л а м а л а р 
шеңберінде 4,5 млрд. 
теңгеге 273 жоба 
қаржыландырылды. 
Сонымен қатар, биыл 
ауданға 31,8 млрд. 
теңге инвестиция 
тарту жоспарланған. 
2024–2025 жылда-
ры жалпы             құны 
2,3 млрд. теңгені 
құрайтын 4 ірі 
инвестициялық жоба 
іске қосылды. Ал, 
2026–2029 жылда-
ры жалпы құны 6 
млрд.  теңге бола-

тын 4 жобаны жүзеге 
асыру жоспарланып, 
нәтижесінде 60-қа 
жуық жаңа жұмыс 
орны ашылады      деп 
күтілуде, - деді   ау-
дан әкімі Алмасбек 
Әбілқасымұлы.

М ә ж і л і с т е 
к ә с і п к е р л е р д і ң 
қ ұ қ ы қ т а р ы н 
қорғау, әкімшілік 
кедергілерді азайту,    
инвестициялық жо-
баларды сүйемелдеу 
және бизнеске 
мемлекеттік қолдау 
тетіктерін тиімді пай-
далану мәселелері 
жөнінде  ұсыныстар 
айтылды.

Жиында         Қызылорда 
облысы кәсіпкерлер 
палатасының дирек-
торы Ділмұхамед 
Абизов палатаның 
кәсіпкерлерді қолдау, 
инвестициялық жо-
баларды сүйемелдеу 
және бизнес баста-
маларын  дамыту 
бағытында       атқарып 

жатқан жұмыстарына 
тоқталып, Қазалы 
а у д а н ы н д а ғ ы 
кәсіпкерлік әлеуетті 
одан әрі арттырудың 
м а ң ы з д ы л ы ғ ы н 
атап өтті. Ал, 
к ә с і п к е р л е р д і ң 
құқықтарын        қорғау     
және сыбайлас 
жемқорлыққа қарсы 
іс-қимыл жөніндегі 
кеңестің төрағасы 
Болат Нұрхожаев 
к ә с і п к е р л е р д і ң 
қ ұ қ ы қ т а р ы н    
қорғау, бизнестің 
жұмысына    кедергі 
келтіретін әкімшілік 
мәселелерді азайту 
және кәсіпкерлердің 
п р о б л е м а л ы қ 
мәселелерін шешу 
б а ғ ы т ы н д а ғ ы 
ж ұ м ы с т а р ғ а 
тоқталды. Сондай-
ақ, кәсіпкерлердің өз 
құқықтарын   білуі және 
туындаған мәселелер 
бойынша тиісті 
органдарға жүгінуінің 
маңыздылығын атап 

өтті.
Жиын соңында 

аудан           әкімі 
кәсіпкерлікті да-
мыту мен инвести-
ция тарту – аудан 
э к о н о м и к а с ы н ы ң 
тұрақты өсуіне ықпал          
ететін маңызды 
бағыт екенін атап 
өтіп, тиісті мекеме-
лерге кәсіпкерлердің 
мәселелерін шешуге 
және жаңа жобаларды 
іске асыруға қажетті 
қолдауды күшейтуді 
тапсырды.

К ә с і п к е р л і к к е 
қолайлы орта 
қ а л ы п т а с т ы р у , 
и н в е с т и ц и я л ы қ 
белсенділікті арт-
тыру және жаңа 
жұмыс орындарын 
ашу бағытындағы 
жұмыстар алдағы 
уақытта да жүйелі 
түрде жалғасатынын 
жеткізді.

Қазалы ауданы 
әкімінің

 баспасөз қызметі

ЖОЛ ҚОЗҒАЛЫСЫ МЕН ЖАЯУ ЖҮРГІНШІЛЕР ҚАУІПСІЗДІГІН 
ҚАМТАМАСЫЗ ЕТУ МӘСЕЛЕСІ ҚАРАЛДЫ

Облыс әкімі Мұрат 
Е р г е ш б а е в т ы ң 
төрағалығымен өткен 
мәжілісте жол және жаяу 
жүргіншілер қауіпсіздігін 
қамтамасыз ету 
мәселесі қаралды. 

Аудан әкімі Алмас-
бек Есмаханов жиынға  
селекторлық режим 
арқылы қатысты.

Мәжілістен кейін  ау-
дан әкімі жиын өткізіп, 
аймақ      басшысының 
т а п с ы р м а с ы н а 
сәйкес күн тәртібінде   
көтерілген мәселелерге 
байланысты жауап-
ты сала басшылары-
на нақты тапсырмалар 
жүктеді.

Мәжілісте    ең        ал-
дымен      аудан 
аумағындағы автомо-
биль        жолдары мен 
көшелердің жай-күйі, 
жол      белгілерінің са-
пасы, жаяу жүргіншілер 
өткелдері, жасанды жол 
кедергілері, мектеп-
тер мен балабақшалар 
маңындағы қауіпсіздік 
шаралары кеңінен 
талқыланды.

Әсіресе, Әйтеке би 
кенті мен        Қазалы 
қаласы аралығындағы 
төрт жолақты авто-
мобиль жолының 
қауіпсіздігіне  назар 
аударылды. Соны-
мен қатар, жол-көлік 
оқиғаларының алдын 
алу, қараусыз жүрген 
малдарды бақылауды 
күшейту, оқушыларды 
т а с ы м а л д а й т ы н 
автобустардың талапқа 
сәйкестігін     тексеру, 

мектептер маңында по-
лиция қызметкерлерінің 
к е з е к ш і л і г і н        
ұйымдастыру жөнінде  
жауапты сала басшыла-
рына бірқатар тапсыр-
малар берілді.

Аудан әкімі жол 
қауіпсіздігіне қатысты 
жұмыстарды формал-
ды түрде емес, нақты 
нәтижеге бағыттап 
жүргізуді тапсырды. 
Елді мекендердегі жол 
белгілерін жаңарту, 
авариялық қауіпті уча-
скелерге     бақылауды 
күшейту,  тұрғындар 

арасында жол 
қозғалысы ережелерін 
сақтау жөнінде түсіндіру 
жұмыстарын жанданды-
ру қажеттігін атап өтті.

Бұдан бөлек, 
мәжілісте ауданның 
2026 жылғы қаңтар-
тамыз айларындағы 

м а к р о э к о н о м и к а л ы қ 
көрсеткіштері мен 
бюджетінің орын-
далуы талқыланды. 
Негізгі экономикалық 
көрсеткіштерде  оң 
динамика сақталған. 
Есепті кезеңде 
өнеркәсіп өнімінің 
көлемі – 126,6 пайызға, 

өңдеу өнеркәсібі көлемі 
– 129,5 пайызға, ауыл 
шаруашылығының жал-
пы өнімі – 103,4 пайызға, 
бөлшек сауда айналы-
мы – 101,0 пайызға,      
құрылыс жұмыстары 
көлемі – 111,0 пайызға, 
пайдалануға берілген 
тұрғын үйлер көлемі 

– 101,6 пайызға 
орындалған. 

Аудан әкімі даму 
қарқынын төмендетпей, 
жыл соңына дейін жо-
спарлы        көрсеткіштердің 
толық орындалуын 
қамтамасыз етуді тап-
сырды.

Сондай-ақ, «Таза 
Қазақстан» акциясы 
аясындағы санитарлық 
тазалық, абаттанды-
ру және көгалдандыру  
жұмыстарының ба-
рысы сараланды. 
Елді мекендердегі 
а н ы қ т а л ғ а н 
кемшіліктерді қысқа 
мерзімде жою, 
атқарылған жұмыстар 
жөнінде фотоесеп ұсыну 
міндеттелді.

Аудан әкімі жау-
апты сала басшыла-
ры мен ауылдық округ  
әкімдеріне берілген 
тапсырмалардың сапа-
лы әрі уақтылы орында-
луын қамтамасыз етуді 
тапсырды. 

ҚАЗАЛЫЛЫҚТАР «ҚҰДАҒИЛАР» КОМЕДИЯЛЫҚ ҚОЙЫЛЫМЫН ТАМАШАЛАДЫ
Белгілі драматург 

Сұлтанәлі Балғабаевтың 
1 актілі, 4 көріністен 
тұратын «Құдағилар» 
комедиялық қойылымы 
көрермен назарына 
ұсынылды.

Қазалы қалалық 
мәдениет үйі жанынан 
құрылған           халық 
театры өнерпаздары 
ұсынған қойылымды 
аудан тұрғындарымен   
бірге аудан әкімі Алмас-
бек Есмаханов  тамаша-
лады.

Сахналық туынды-
да қазақ халқының 
салт-дәстүрі, ұлттық 
тәрбие мен отбасы 
құндылықтары, құда-
жекжаттар арасындағы 
қ а р ы м - қ а т ы н а с т а р 
әзіл мен шынайы 
өмір сабақтастығы 
арқылы     көрініс тап-

ты. Оқиғалар желісіндегі 
қызықты жағдайлар 
көрерменді бірде 
күлкіге бөлесе, бірде 
отбасылық сыйластық 
пен адамгершілік 
құндылықтар жайында 
ойландырды.

« Қ ұ д а ғ и л а р » 
комедиясының ба-
сты мақсаты – ұлттық 
құндылықтарды дәріптеу, 
отбасы институтының 
маңызын насихаттау 
және театр өнері арқылы 
көрерменге мазмұнды 

мәдени демалыс сыйлау.
Қ о й ы л ы м д ы 

сахналаған режис-
сер Бақыткелді На-
диров бастаған     
шығармашылық ұжым 
көрерменнің ыстық 
ықыласына бөленіп, зор 

қошеметке ие болды.
Қ о й ы л ы м 

соңында аудан әкімі 
шығармашылық ұжымға 
алғысын    білдіріп, 
ұлттық құндылықтар 
мен салт-дәстүрді 
н а с и х а т т а й т ы н , 
тәрбиелік мәні жоғары 
қ о й ы л ы м д а р д ы ң 
маңыздылығын атап 
өтті.

Айта кетейік, Қазалы 
қалалық мәдениет үйі 
жанынан құрылған 
халық театры бұған 
дейін «Мұғалім» 
әлеуметтік драмасын 
көрермен назары-

на ұсынып, қазалылық 
көрерменнің зор 
қошеметіне бөленген бо-
латын. 

Қазалы ауданы 
әкімінің баспасөз 

қызметі

Аудан                          әкімі     
Алмасбек Есмаханов тыл 
ардагері, Батыр ана Ідірісова 
Рахима Қыпшаққызын арнайы   
қабылдап, 90 жас мерейтойы-
мен  құттықтады. 

Аудан       әкімдігінің    мәжіліс 
залында өткен шараға 
ауданның зиялы қауым 
өкілдері, ардагерлер, әйелдер   
кеңесінің мүшелері, сала 
ардагерлері  қатысты.

Аудан басшысы Рахима 
Қыпшаққызының     елге сіңірген 
еңбегін, өнегелі өмір жолын 
атап өтіп, мерейтой иесіне 
ақжарма   тілегін  білдірді.

-Тоқсан жас – бір адамның 
ғұмыры ғана емес, тұтас 
бір дәуірдің     шежіресі. 
Өмірдің ыстық-суығын қатар 
өткеріп, қиын кезеңдерде 
ауыл шаруашылығы саласын-
да ер азаматтармен қатар 
аянбай еңбек еткен Рахима 
Қыпшаққызы – кейінгі ұрпаққа 
өнеге боларлық ғибратты 
ғұмыр иесі. Қарапайым еңбек 
адамы отбасының берекесін 
сақтап, ұрпағын тәрбиелеп, 
елдің өсіп-өркендеуіне  өз 
үлесін қосты.

Рахима Қыпшаққызы 1936 
жылы Қазалы         ауданын-

да дүниеге келген. Жастайы-
нан еңбекке араласып, ауыл 
шаруашылығы жұмыстарына 
белсене қатысқан. Еңбектегі 
табандылығы мен қажыр-
қайратының арқасында екі 
мәрте Социалистік жарыстың 
жеңімпазы      атанған. 1955 
жылы Сәдуақас Ідірісовпен 
шаңырақ көтеріп, 8 перзент 
тәрбиелеп өсірді. Бүгінде    
ардақты ана 32 немере, 46 
шөберенің сүйікті әжесі ата-
нып, әулетінің    ақылшысы мен 
берекесінің бастауы болып 
отыр. 

Ана – отбасының жүрегі, 

әулеттің алтын қазығы. Сіздей 
ардақты аналарымыздың 
өнегелі өмір жолы, елге деген 
адалдығы мен еңбекке де-
ген жауапкершілігі        кейінгі 
ұрпаққа          әрдайым үлгі. 
Тоқсан жасқа толған мерейлі 
белесіңіз құтты болсын! Сізге 
тілеулес азаматтардың, адал 
ақ ниетті жерлестеріңіздің 
атынан шын жүректен 
құттықтаймын. Мықты 
денсаулық, отбасыңызға 
бақ-береке, ұрпағыңыздың 
қызығын көріп, ұзақ ғұмыр 
кешуіңізге тілектеспін, – 
деді аудан әкімі Алмасбек   

Әбілқасымұлы.
Салтанатты       қабылдауда 

Рахима          Қыпшаққызына 
туған жердің     дамуы-
на сіңірген еңбегі мен елге 
көрсеткен қызметі үшін Қазалы 
ауданының    ең жоғары ма-
рапаты – аудан     әкімінің 
«Құрмет» грамотасы табы-
сталып, дәстүрге сай камзол 
кигізіліп, ақ жаулық      жабыл-
ды. Сонымен қатар, мерейтой 
иесіне гүл шоқтары  табыстал-
ды.

Жиында аудандық арда-
герлер кеңесінің   төрағасы, 
Қазалы ауданының құрметті 
азаматы, «Құрмет» орденінің 
иегері Оразғали Бекбанов,  
Қазалы ауданының құрметті 
азаматы, «Құрмет» орденінің 
иегері  Қасқырбай    Әлімбай, 
Қазақ КСР Мемлекеттік 
сыйлығының лауреаты, ІІІ 
дәрежелі «Еңбек Даңқы» 
орденінің иегері, Қазалы 
ауданының құрметті азама-
ты     Ажаркүл Алдажарова, 
аудандық     әйелдер кеңесінің 
төрайымы Роза Асанова ме-
рейтой иесіне жүрекжарды 
лебіздерін білдіріп, ізгі 
тілектерін  жеткізді.

Өз кезегінде Рахима 
Қыпшаққызы көрсетілген 
құрмет пен ыстық ықыласқа 
ризашылығын білдіріп, ау-
дан басшылығына, ақ тілегін 
арнаған барша жерлестеріне 
алғысын жеткізді.

Рахима Қыпшаққызының 
өнегелі          ғұмыры – 
адал еңбектің, төзім мен 
табандылықтың, отбасы 
мен ұрпаққа деген шексіз 
мейірімнің     жарқын үлгісі. 
Бүгінде ардақты ана әулетінің 
ғана емес, туған елінің 
құрметіне бөленіп отырған ақ 
жаулықты ана ретінде кейінгі 
буынға  батасын беріп, ақыл-
кеңесін  айтып  келеді.

Қазалы ауданы әкімінің 
баспасөз қызметі

ЭХИНОКОККОЗ АУРУЫНАН САҚТАНАЙЫҚ!
( Жылауық құрт кеселі)
Эхинококкоз  дегеніміз  Echinococcus 

тектес таспа құрттардың (гельминттердің) 
дернәсілдерінен туындайтын, адам 
мен жануарлардың ішкі       мүшелерін 
зақымдайтын созылмалы паразиттік ауру. 
Паразит адам ағзасына түскеннен кейін 
түрлі мүшелерде (көбіне бауыр мен өкпеде)   
іші сұйықтыққа толы кисталар (көпшіктер) 
түзеді. 

Аурудың жұғу жолдары
Адам ауруды мынадай жағдайларда 

жұқтырады: 
•	 Иттермен жанасу: Ауру иттердің жүнін 

сипағанда қолға паразит жұмыртқалары жа-
бысып, содан кейін ауызға түсуі мүмкін.

•	 Лас тағамдар: Паразит 
жұмыртқаларымен ластанған топырақта 
өскен көкөністерді, жеміс-жидектерді неме-
се аскөкті жумай жеу.

•Ластанған су: жануарлардың   нәжісі 
түскен ашық су көздерінен су ішу.

•Мал сою: Ауру малдың ішкі мүшелерімен 

(бауыр, өкпе) тиісті сақтық шараларынсыз 
(қолғапсыз) жұмыс істеу.

Негізгі  белгілері (симптомдары)
Эхинококкоздың қауіптілігі  адам        

ағзасында жылдар бойы ешқандай белгі 
бермей дами береді. Киста үлкейіп, көрші 
мүшелерді қыса бастағанда ғана мынадай 
белгілер пайда болады: Оң жақ қабырға    
астының ауырсынуы және ауырлық сезімі 
(бауыр зақымдалғанда),         жөтел, 
төс тұсының ауруы және ентігу (өкпе 
зақымдалғанда),  созылмалы аллергиялық 
реакциялар, есекжем, терінің қышуы,жалпы 
әлсіздік, тез шаршағыштық, жүрек айнуы 
және тәбеттің төмендеуі. 

Эхинококкоз диагнозы зертханалық 
және аспаптық зерттеу әдістерін 
(ультродыбыстық зерттеу, рентгенография, 
компьютерлік томография) қолдану арқылы 
анықталады. Эхинококкозды емдеу тек 
хирургиялық  әдіспен жүзеге асырылады. 

Эхинококкозды        ерте анықтау 
мақсатында ветеринариялық қызмет, ет 

комбинаттары, мал сою пункттері, мал 
өсірушілер, аңшылар, ит өсірушілер, 
олардың отбасы мүшелері жыл сайын 
эхинококкозға зертханалық тексеруден өтуі 
қажет.

Эхинококкоз  ауруының  алдын алу шара-
лары:                                                     

-жеке гигиена ережелерін сақтау: иттер-
мен және кез келген басқа жануарлармен 
байланыста болған сайын немесе бақшада 
жұмыс істіп,  аулада ойнағаннан кейін қолды  
сабынмен  мұқият жуу;                                                                                   

 -  балалардың қаңғыбас иттермен ойнау-
ына жол бермеу;

-  ашық су қоймаларынан су ішпеу;
-  тағамға қолданылатын көкөністер мен 

шөптерді, жидектерді жақсылап жуу;
-  үй иттерін дегельминтизациялауды 

жүргізу.
Мархаба Жақып, 

Қазалы аудандық  санитариялық-
эпидемиологиялық бақылау 

басқармасының  бас  маманы  

Маманның кеңесі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

ҰСТАЗДЫҚ ЕҢБЕГІМНІҢ БАҒДАРШАМЫ
Мен 1978 жылы 

Қызылорда қаласындағы   
М.Мәметова атындағы  
қыздар             педагогикалық 
училищесін бітіріп келгенімде 
Батыс      Қазақстан темір жолы-
на қарасты          №18 мектептің 
директоры           Ермаханов 
Әбдінағи ағайдың  жұмысқа 
қабылдаған күні  әсте  есімнен 
кетпейді.

Ағай құжаттарыма мұқият 
қарап отырып: «Оқу орнын 
жақсы бағалармен  бітірген 
екенсің. Мен саған  жұмысы 
да, жоспары да өзгешелеу, 
жақсы мұғалім ғана ізденіп, 
ұйымдастыра алатын    
«Дайындық» класын беремін. 
Жауапкершілігі мен сұранысы 
жоғары болады. Істей аласың 
ба?» - деді. Мен    қобалжуым 
мен сенімім аралас «иә» дедім. 
-Оқу ісінің меңгерушілері: 
Оңдасова Баян,  Баубекова Ра-
хима апайларыңнан тапсырма 
алып, жұмысыңа кірісе бер»,- 
деді. 

Апайларымнан тапсырма 
алып, алғашқы еңбек жолымды 
бастадым. 

Мектептің       қалыптасқан 
жұмыс талабы-сабаққа 
ерте келіп жоспар бекітіп,  
оқушыларды күтіп алу, сабақ 
біткен соң автомобиль-
дер жүретін  жолдан өткізіп 
оқушыларды               қайтару, 
мектепке келіп,       келесі күнге 
тапсырма алып, оны уақытылы 
орындап тапсыру           керек екен. 
Бұл – күнделікті          бұлжымас 
жұмыс дағдымызға  айналды.

Әбдінағи ағайдың ерек-
ше талабы мен тапсырмасы 
жауапкершілік пен ізденіске 
үнемі бастап отыратын. 
Күнделікті сабақты түрлендіріп 
өткізу, көрнекіліктер әзірлеу,  
көрнекіліктер топтамасын 
дайындау, сабақ, білім са-
пасын нәтижеге бағыттау, 
оқушылардың жеке қабілетін 
арттыру, зерттеу   диаграм-
масын жасау, ата-анамен 

жұмыс, апта сайын саяси 
сабақ, қоғамдық, комсомол    
ұйымының жұмысы, кабинетті      
жабдықтау, мерекелік іс-
шараларға   дайындалу,     өткізу-
бәрі ағайдың  басты назарынан       
тыс  қалмайтын.

Қараша айында мектепке 
Қызылорда    теміржол оқу орын-
дары бойынша    оқу ісі инспек-
торы тексеруге келді. Сабағыма 
қатысып, ризашылығын 
білдірді.  Ертесіне Ақтөбеден 
Батыс      Қазақстан теміржолы 
оқу орындарынан комиссия 
келді. Комиссия мүшелері  
сабағыма қатысып,       сабақ 
жоспарлары мен көрнекілік 
топтамасы, қосымша 
жұмыстарыммен, кабинетті          
жабдықтау, тағы басқаларымен   
мұқият танысып: «Шалқар, 
Ембі қалаларында  өткізілетін 
семинарларда «Дайындық 
класын оқыту әдістері мен 
түрлері» тақырыбында баянда-
ма жасайсың, көрнекіліктеріңді 
апарасың»,- деп тапсыр-
ма берді. Көктемге дейін 
семинарларға қатыстым.Алғыс 
хаттарға ие болдым.

Көктемгі        каникулда Га-
нюшкино қаласында       өткен 
семинарға     көрнекіліктерімді,   
альбом,  тағы басқа 
құралдарымды        алып барып, ба-
яндама жасадым. Әр семинар, 
әр сапар мен үшін жаңа серпін, 
тың күш,       ұстаздық кәсібіме 
деген      сүйіспеншілігімді арт-
тырды. 

Оқу жылы соңында Ба-
тыс Қазақстан теміржолы 
оқу орындарының  тамыз 
кеңесінде  баяндама жасап, 
тәжірибем басшылыққа алын-
ды. Қортынды жиналыста ди-
ректорым  Ермаханов Әбдінағи 
ағайдың  тәжірибесі,    іскерлігі 
үлгі ретінде аталып, марапатқа 
ие болды. Мен де Құрмет  гра-
мотасын алдым.

Ағайдың күнделікті бағыт-
бағдары мен тапсырмалары, 
тоқсан сайын ерекше тексеру 

талабы мені құрметке бөледі 
десем болады. 

Келесі 1979   жылы 6 
мұғалімнің үшеуі класымыз-
бен №17 мектепке    баратын 
болдық. Жас ұстаз ретінде 
Сүйінханова Балапан, Өтепова 
Роза, мен ағаймен, ұжыммен 
қимай қоштастық. 

Ермаханов Әбдінағи 
басқарған    ұйымшыл, тәжірибесі 
қалыптасқан  №18  бастау-
ыш мектеп  - менің  алғашқы 
еңбек еткен, ұстаздықты 
ұғындырған тәжірибе мекенім.
Іскер, талапшыл басшы     Ер-
маханов    Әбдінағи ағай – 
еңбек жолымдағы алғашқы 
ұстазым, ұстаздық еңбегімнің 
бағдаршамы   болып қала 
береді.

2007 жылы Қызылорда 
облыстық білім жетілдіру 
институтының      әдіскері 
Гүлханым Алпысбаева   маған    
ұстаздар жайлы кітап жа-
зып жатырмын, өзің жайлы 
мәлімет бер дегенде: «Менің   
еңбектегі ұстазым Ермаха-
нов Әбдінағи ағай, алдымен 
сол ағайды жазыңыз», - дедім.    
Ағайдың үйіне барып, өзі тура-
лы мәліметтер  мен суреттерін 
алып Гүлханымға тапсыр-
дым. Сонымен бірге, бірнеше 
мұғалімдердің аты-жөнін айт-
тым. Бірнеше айдан кейін кітап 
шыққан соң ағайға апарып  
бердім.

Жақында ағайды «еске алу» 
кеші болды. Өмірден өткеніне 
30 жыл өтсе де  ағайдың 
мейірімді жүзбен: «Сендер 
менің қыздарымсыңдар, мықты 
мұғалім               боласыңдар» 
деген сөзі жадымда  жаңғырып  
тұрды.

Әбдінағи ағайға
Бұйрық беріп қабылдаған 

алғашқы,
Еңбек жолым тәліміңмен 

жалғасты,
Ұстаз болу үшін дейтін 

әрдайым,
Бойларыңда болу керек бар 

жақсы.
Ашық, жарқын көрінгенмен 

қабағы,
Өзгешелеу бар болатын та-

лабы.
Пультін басып тыңдайтыны 

бар еді,
Мұғалімнің өтіп жатқан 

сабағын.
Содан кейін шақырып ап 

өзіне,
Сабағыңды тыңдататын 

өзіңе.
Бір қызарып, бірде күліп 

шығушы ек,
Ағайымның ақыл айтқан 

сөзіне.
Тексеретін бар әдісі, жолда-

ры,
Қатар қойып жоспарлар мен 

журналды.
Күні менен тақырыбың 

сәйкес па,
Оқытатын жоспарыңды 

қолдағы.
Өтінішің, сұрақ бар ма 

тыңдады,
Ақыл, білім, парасатпен 

шыңдады.
Мен өзіңдей ұстазбенен 

мақтанам,
Өткеніне алғашқы еңбек жыл-

дарым.
Айжаһан Ысқақ,

Қазақ ССР халық ағарту 
ісінің озық қызметкері, 

ардагер ұстаз

Ардагерлер - абзал жандар

ЗАҢДЫ ЖӘНЕ ЖЕКЕ ТҰРҒЫНДАРДЫҢ НАЗАРЫНА
«Қызылордажылуэлектрорталығы» 
МКК «Қазалы–Теміржолжы
лу»                     филиалы, ҚР Ұлттық      
экономика      министрлігі, Табиғи мо-
нополияларды реттеу         комитетінің        
Қызылорда облысы бойынша 
департаментінің        24.09.2026 жылғы 
№59-НҚ    бұйрығына сәйкес, жылу 
мөлшерінің 1 гигакалорияға бағасы 

2026 жылдың   01 қазанынан бастап 
үйге ортақ жылу      энергиясын есеп-
ке алу аспаптары бар тұғындар үшін 
қосымша        құн салығынсыз 1455,53 
теңге, үйге ортақ жылу энергиясын 
есепке алу аспаптары жоқ тұрғындар 
үшін қосымша құн салығынсыз 2393,04 
теңге, ыстық су тұрғындарға 1 тек-
ше метріне 382,89 теңге қосыша құн 

салығынсыз, бюджеттік      мекемелер 
үшін қосымша құн салығынсыз орта-
ша баға        21570,78 теңге, тарапты 
ұйымдар мен       теміржол мекемелері 
үшін қосымша      құн салығынсыз 
20063,84 теңге болып         бекітілгенін  
хабарлайды.

   «Қазалы-Теміржолжылу» 
филиалының әкімшілігі

Хабарландыру


